
“a、o、e、i、u”ཉིན་ལྟར་དགོང་མའི་ཆུ་ཚོད་་་་་་
བདུན་པར་བྲག་ཡིབ་ཆུས་ཉིང་ཁྲི་གྲོང་རྡལ་སྤྲིན་པ་་་་་་་་
གྲོང་ཚོའི་གཞུང་ཁང་ནང་དཔེ་ཀློག་གི་སྒྲས་ཁེངས་ཀྱི་་་་་
ཡོད་ལ། གྲོང་སྡོད་ལས་དོན་རུ་ཁག་གིས་སྒྲིག་འཛུགས་
བྱས་པའི་སྤྲིན་པ་གྲོང་ཚོའི་གྲོང་མིའི་རིག་གནས་བྱང་་་་་
ཚད་མཐོར་གཏོང་གི་གསོ་སྦྱོང་འཛིན་གྲྭ་ཉིན་ལྟར་་་་་་་་་
འཚོགས་ཀྱི་ཡོད།

སློབ་ཁང་ནང་སློབ་སྦྱོང་བྱེད་མཁན་མང་ཆེ་བ་ནི་་་
རྒན་གྲས་ཡིན་ཞིང་། ཚང་མའི་ལག་ཏུ་སྨྱུ་གུ་བཟུང་་་་་་་
ནས་བློ་རྩེ་གཅིག་སྒྲིམ་ངང་སློབ་ཁྲིད་ནན་ཏན་གྱིས་་་་་་་་
ཉན་གྱི་ཡོད་པ་དང་། ཁོང་ཚོའི་ནན་ཏན་གྱི་རྣམ་་་་་་་་་་་
འགྱུར་དེ་སློབ་མ་དངོས་དང་ཁྱད་པར་ཅི་ཡང་མེད།

“མང་ཚོགས་ཀྱི་ཕྱོགས་བསྡུས་བྱང་ཚད་དང་སྤྱི་་་་་་
ཚོགས་ཧྲིལ་པོ་ཤེས་དཔལ་ཅན་དུ་འགྱུར་ཚད་མཐོ་རུ་་་་་
གཏོང་བ་དང་། གྲོང་གསེབ་གཞི་རིམ་གྱི་ཏང་འཛུགས་
སྐྱོང་དང་། གྲོང་གསེབ་དར་རྒྱས། གྲོང་ཚོའི་ཁུལ་་་་་་་་་
ཁོངས་བཅོས་སྒྲིག དམངས་འཚོ་ལེགས་གཏོང་སོགས་་
གཙོ་གནད་ལས་དོན་ལ་སྐུལ་འདེད་ནུས་ལྡན་གཏོང་་་་་་
ཆེད། སྤྲིན་པ་གྲོང་ཚོའི་གྲོང་སྡོད་ལས་དོན་རུ་ཁག་་་་་་་་
གིས་གྲོང་ཚོ‘ཨུ་ལྷན་གཉིས’ཀྱི་ཚན་ཁག་དང་གྲོས་་་་་་་་
མོལ་དང་དུས་རབས་གསར་པའི་ཤེས་དཔལ་ལག་ལེན་་
ས་ཚིགས་ལ་བརྟེན་ནས་རང་ཉིད་ནས་འགོ་བཙུགས་ཏེ་
ཤེས་དཔལ་ལག་ལེན་བྱེད་པ་དང‘ངས་སློབ་སྦྱོང་འགོ་་་
ནས་བྱ་རྒྱུ་ཡིན’ཞེས་པའི་རིག་གནས་བྱང་ཚད་མཐོར་་་
གཏོང་གསོ་སྦྱོང་འཛིན་གྲྭ་གཉེར་བ་རེད”ཅེས་སྤྲིན་པ་་་
གྲོང་ཚོའི་ཏང་ཀྲི་པུའི་ཧྲུའུ་ཅི་དང་པོ་ལིང་ཞ་ཡིས་ངོ་་་་་་
སྤྲོད་བྱེད་བཞིན་དེ་ལྟར་བཤད།

གསོ་སྦྱོང་འཛིན་གྲྭར་རྒྱ་ཡིག་གི་རྨང་གཞིའི་ཤེས་་་་
བྱ་དང་། བོད་ཡིག་གི་རྨང་གཞིའི་ཤེས་བྱ། རྨང་་་་་་་་་་་་
གཞིའི་རྩིས་འཁོར་བཀོལ་སྤྱོད་ཤེས་བྱ་བཅས་སློབ་ཚན་་
གསུམ་བཀོད་སྒྲིག་བྱས་ཡོད་ལ། འདི་ལོའི་ཟླ་8ཚེས་་་་་་
17ཉིན་ནས་དངོས་སུ་སློབ་འགོ་ཚུགས་པ་རེད། གྲོང་་་
སྡོད་ལས་དོན་རུ་ཁག་གི་རུ་དཔོན་དང་གྲོང་ཚོ‘ཨུ་ལྷན་
གཉིས’ཀྱི་ཚན་ཁག་གི་ཁོངས་མི་གཅིག་གིས་སློབ་ཁྲིད་་་

ཀྱི་འགན་འཁུར་བ་དང་། ཉིན་རེའི་ཆུ་ཚོད་19ནས་་་་་་
22བར་གྲོང་ཚོའི་གཞུང་ཁང་དུ་ཟུར་ཁྲིད་བྱེད་ཀྱི་ཡོད།
གསོ་སྦྱོང་འཛིན་གྲྭས“གཅིག་གཏད་གཅིག་དང་གཅིག་
གཏད་མང་པོའི”བྱེད་སྟངས་སྤྱད་ནས་ཟུར་ཁྲིད་བྱེད་་་་
པ་དང་། ཕན་ཚུན་སྤེལ་རེས་དང་། སློབ་ཁྲིད། ཡིག་་་་
རྒྱུགས་གཏོང་བ་བཅས་ཀྱི་བྱེད་ཐབས་བརྒྱུད། སློབ་་་་་་་
སྦྱོང་ལ་ཕན་འབྲས་ཐོན་པར་སྐུལ་འདེད་བཏང་ཡོད།
མིག་སྔའི་བར་ཞིང་འབྲོག་སློབ་མ་36བསྡུས་ཡོད་པ་རེད།

གསོ་སྦྱོང་འཛིན་གྲྭ་སློབ་འགོ་ཚུགས་ཚུན། གྲོང་་་་་
ཚོ་དེས་རིམ་རྩིས་བྱས་ན་ཉིན་60ལྷག་ཙམ་སློབ་སྦྱོང་་་་་་
བྱས་ནས་སློབ་ཚན་འཚོག་ཡུན་ཆུ་ཚོད་190ཟིན་པ་་་་་་་་
དང་མི་ཐེངས་2340ལ་སློབ་གསོ་ཐེབས་པ་རེད། ཟུར་
ཁྲིད་དང་སློབ་ཁྲིད་རྒྱུན་མཐུད་བྱས་པ་བརྒྱུད། ཞིང་་་་་་
འབྲོག་མང་ཚོགས་ཀྱི་རྨང་གཞིའི་རིག་གནས་ཤེས་བྱ་་་་་་
དང་རྩིས་འཁོར་བཀོལ་སྤྱོད་ཀྱི་ཆུ་ཚད་ཅུང་མཐོ་རུ་་་་་་་་
ཕྱིན་པ་དང་། མང་ཚོགས་མི་ཉུང་བ་ཞིག་གིས་གློག་་་་་་་
ཀླད་བཀོལ་སྤྱོད་བྱེད་སྟངས་རགས་ཙམ་སྦྱངས་ནས་ཡི་་
གེ་རྒྱག་སྟངས་དང་དྲ་རྒྱའི་ཁ་ཕྱེ་སྟངས་སོགས་རྨང་་་་་་་་
གཞིའི་བཀོལ་སྤྱོད་ཤེས་ཡོད་པ་རེད།

“གསོ་སྦྱོང་ལ་ཞུགས་པ་བརྒྱུད་དེ་སྔ་རྒྱ་ཡིག་གི་་་་་་་
མིང་ཚིག་ཁ་ཤས་ལས་ཤེས་ཀྱི་མེད་ཀྱང་། ད་ཆ་རྒྱ་སྐད་་
གོ་ཐུབ་པས་ཕན་པ་ཆེན་པོ་འདུག ང་རང་གསོ་སྦྱོང་་་་་
འདི་ལྟ་བུ་ལ་དགའ་པོ་ཡོད་ལ་དགོས་མཁོ་ཡང་ཆེན་པོ་་་
འདུག”ཅེས་སྤྲིན་པ་གྲོང་ཚོའི་གྲོང་མི་མཚོ་སྐྱིད་ཀྱིས་་་་་་
དགའ་སྤྲོའི་ངང་དེ་ལྟར་བཤད།

ལིང་ཞ་ཡིས“ང་ཚོས་ད་དུང་དམངས་དོན་ཁྲིམས་་
གཞུང་དང《སྤྱི་དམངས་ཀྱི་ཀུན་སྤྱོད་འཛུགས་སྐྱོང་་་་་་་་
ལག་བསྟར་གྱི་རྩ་གནད》སོགས་མང་ཚོགས་ཀྱི་རྒྱུན་་་་་་་
གཏན་འཚོ་བ་དང་འབྲེལ་བ་དམ་ཟབ་ཡོད་པའི་འབྲེལ་
ཡོད་ནང་དོན་སློབ་ཁྲིད་བྱས་ནས། མང་ཚོགས་ཀྱི་་་་་་་་་
ཕྱོགས་བསྡུས་བྱང་ཚད་དང་གྲོང་ཚོ་ཧྲིལ་པོའི་ཤེས་་་་་་་་་
དཔལ་འགྱུར་ཚད་ཟམ་མི་ཆད་པར་མཐོ་རུ་བཏང་སྟེ་་་་་
གྲོང་ཚོ་ཧྲིལ་པོའི་ཤེས་དཔལ་ཞི་མཐུན་ཡོང་བར་སྐུལ་་་་་
འདེད་གཏོང་རྒྱུ་ཡིན་ཞེས་བཤད་པ་རེད།

སྤྲིན་པ་གྲོང་ཚོས་གསོ་སྦྱོང་འཛིན་གྲྭ་གཉེར་ནས་གྲོང་མིའི་རིག་གནས་བྱང་ཚད་མཐོ་རུ་བཏང་བ།
གྲོང་ཚོའི་གཞུང་ཁང་ནང་དཔེ་ཀློག་གི་སྒྲས་ཁྱབ་པ།

སློབ་གསོའི་སྤུས་ཚད་ནི་སློབ་གྲྭ་གང་ཞིག་ཡིན་རུང་སློབ་མ་་
སྐྱོང་བ་དང་སློབ་གྲྭ་གཉེར་བའི་བླང་བྱ་ཉག་གཅིག་ཡིན་པས་་་་་་་་
སློབ་གྲྭའི་ཇུས་བཀོད་དུ་གྱུར་བའི་དོ་དམ་མི་སྣ་ཡིན་ནའང་འདྲ།
སློབ་མ་དང་དངོས་སུ་གདོང་ཐུག་གིས་ཤེས་བྱ་དང་འཇོན་ཐང་་་་
སློབ་པའི་སློབ་ཁྲིད་པ་སུ་ཡིན་ནའང་དེའི་ཕྱོགས་ལ་བསམ་གཞིག་
ཟབ་མོ་བྱེད་འོས་པའི་གནད་འགག་ཆགས་ཡོད། སློབ་གྲྭ་སོ་སོའི་
སློབ་འཛུགས་ཀྱི་དུས་སྔ་ཕྱི་དང་ཁུལ་དེའི་སྤྱི་ཚོགས་ཁོར་ཡུག་་་་་་་་
གིས་སློབ་གསོར་འཛིན་པའི་འདུ་ཤེས་མཐོ་དམན། གོང་རིམ་དོ་་
དམ་མི་སྣའི་དོ་ཁུར་ཆེ་མིན། སློབ་མའི་གནས་ཚད་ལེགས་ཞན།
དགེ་རྒན་དཔུང་ཁག་གི་བྱང་ཚད་སོགས་ཕྱི་རོལ་ཡུལ་གྱི་ཆ་རྐྱེན་་་
དང་མཁོས་ཀར་གཞིགས་ཏེ་སློབ་གསོ་དང་དོ་དམ་གྱི་ཐབས་ལམ་
མི་འདྲ་བ་མང་དུ་སྤྱད་ནས་སློབ་གསོའི་སྤུད་ཚད་མཐོར་འདེགས་
འགྲོ་རྒྱུར་བརྩོན་མོད། སློབ་ཁྲིད་སྔོན་གྱི་ཚགས་ཚུད་པའི་གྲ་སྒྲིག་
འཆར་ཟིན་དང་སྤུས་ཚད་ལྡན་པའི་སློབ་ཚན་དངོས་གཞིའི་་་་་་་་་་
འཆད་ཁྲིད། སྦྱང་གཞི་བཀོད་སྒྲིག་བཅས་ཕྱོགས་འདི་གསུམ་ལ་་་
ཚང་མས་གཙིགས་འཛིན་མི་བྱེད་པ་མེད། དེར་བརྟེན། དེང་གི་་
སློབ་གསོའི་དངོས་ཡོད་ཀྱི་འཕེལ་ཕྱོགས་དང་རྨང་གཞི་ལ་བསམ་་
གཞིག་ནན་དུ་བྱས་ཚེ་གོང་གི་ཕྱོགས་གསུམ་པོ་དེར་མཐོ་རིམ་་་་་་་་
ཇུས་བཀོད་ནས་སློབ་གསོ་ལག་བསྟར་བའི་བར་བརྩི་མཐོང་དང་་
ལག་ལེན་དུ་བཀོལ་སྤྱོད་བྱ་རྒྱུ་ནི་སློབ་གསོའི་སྤུས་ཚད་མཐོར་་་་་་་་
འདེགས་གཏོང་བའི་ནོར་བུ་ལྟ་བུར་མཐོང་ངོ་།

དེ་གསུམ་ལས་སློབ་ཁྲིད་འཆར་ཟིན་གྱི་སྐོར་མདོ་ཙམ་གླེང་་་
ན། གྲ་སྒྲིག་འཆར་ཟིན་ནི་འཆད་ཁྲིད་པས་སློབ་ཚན་དངོས་་་་་་་་་
གཞིའི་སློབ་མར་བརྒྱུད་སྤྲོད་མ་བྱས་སྔོན་གྱི་གྲ་སྒྲིག་ལ་བརྗོད་་་་་་་་
ཅིང་། དེ་ལ་ཡང་འགག་གནད་གཉིས་ཡོད་དེ་བསླབ་གཞིའི་ནང་
དོན་གྱི་གྲ་སྒྲིག་དང་བསླབ་གཞིའི་ནང་དོན་གང་རུང་ཁྲིད་ཐབས་
ངེས་ཅན་ལ་བརྟེན་ནས་ཁྲིད་ཡུལ་སློབ་མར་ངོ་སྤྲོད་ཀྱིས་སློབ་་་་་་་་
མའི་ཚོགས་ལ་བརྟག་དཔྱད་བྱེད་པའི་གྲ་སྒྲིག་བཅས་སོ། དེ་དག་
ལས་ད་ལྟ་བོད་ཀྱི་སློབ་གྲྭ་ཁག་ན་དར་ཁྱབ་ཆེ་བའམ་ལག་ལེན་དུ་

བཀོལ་སྤྱོད་མང་བ་ནི་བསླབ་གཞིའི་ནང་དོན་གྱི་གྲ་སྒྲིག་ཡིན་་་་་་་་
པས་དེའི་སྐོར་གྱི་སྤྲོས་པ་རྒྱས་པར་མི་བྱ་མོད། ཁ་གསབ་ཀྱི་ཚུལ་་
དུ་བསླབ་གཞིའི་ནང་དོན་གྲ་སྒྲིག་གི་དོན་ཆ་ཅུང་ཟད་གླེང་ན།

དང་པོ། བསླབ་གཞིའི་ནང་དོན་གྱི་གྲ་སྒྲིག་འཆར་་་་་་་་་
ཟིན།

གཅིག སྤྱིར་བཏང་གི་གྲ་སྒྲིག་འཆར་ཟིན་འདེབས་ཚུལ།
བསླབ་གཞིའི་ནང་དོན་གྱི་གྲ་སྒྲིག་འཆར་ཟིན་མ་བཀོད་་་་་་་་

གོང་དགེ་རྒན་གྱིས་སྔོན་ལ་ཁྲིད་བྱའི་བསླབ་ཚན་ལ་ལྟ་ཀློག་ཞིབ་་་
མོ་བྱ་དགོས་ཏེ། ཉུང་མཐར་ཡང་ལྟ་ཀློག་ཐེངས་གསུམ་ཙམ་བྱ་་་་
དགོས། དེ་ཡང་རགས་ཀློག་སྟེ་ཁྲིད་བྱའི་ནང་དོན་ལ་ཐོག་མའི་་་་
བག་ཆགས་འཇོག་དགོས་པ་དང་ཐེངས་གཉིས་པར་ལྟ་ཀློག་ཅེས་་
སློབ་ཚན་གྱི་སྒྲིག་གཞིའི་གྲུབ་ཚུལ། གཙོ་བོའི་ནང་དོན། རྩོམ་་་་་
ཐབས་བཀོལ་ཚུལ་སོགས་བསླབ་ཚན་གྱི་ནང་དོན་སྤྱི་ལ་རྒྱུས་་་་་་་་་
མངའ་ལོན་པ་དགོས། མཇུག་ཏུ་ཞིབ་ཀློག་གམ་དཔྱད་ཀློག་ཅེས་་
རང་གི་རྒྱུས་མངའ་བྱས་པའི་བསླབ་ཚན་གྱི་ནང་དོན་དང་བསླབ་
གཞི་རྩོམ་སྒྱུར་ཅུད་ནས་དཔྱད་གཞིར་ཕུལ་བའི་སློབ་ཁྲིད་ཀྱི་་་་་་་་་
དཔྱད་གཞི་དང་ཟུང་དུ་འབྲེལ་ནས་སློབ་ཁྲིད་འཆར་ཟིན་གྱི་་་་་་་་་
བརྒྱུད་རིམ་ལྟར་གྲ་སྒྲིག་བཀོད་ཚེ་ཅུང་ཚགས་ཚུད་པའི་སློབ་ཁྲིད་
འཆར་ཟིན་ཞིག་གྲུབ་སྲིད།

གཉིས། ཕུལ་བྱུང་གི་གྲ་སྒྲིག་འཆར་ཟིན་འདེབས་ཚུལ།
ཕུལ་དུ་བྱུང་བའི་གྲ་སྒྲིག་འཆར་ཟིན་ཞིག་ལེགས་འགྲུབ་བྱ་་་

དགོས་ཚེ། གོང་གི་རྨང་གཞིའི་སྟེང་དུ་བསླབ་ཚན་དང་འབྲེལ་བ་
ཅུང་ཟབ་པའི་སློབ་ཕྱིའི་ནང་དོན་གྱི་ཁ་སྐོང་དགོས་ཏེ་དེ་ལྟ་བུའི་་
འཆར་ཟིན་འགོད་ཐབས་ལ་དོན་སྙིང་མེད་པ་མི་སྲིད་དེ། དེས་་་་
སློབ་མའི་ཤེས་བྱ་ཕུན་སུམ་ཇེ་ཚོགས་དང་བསླབ་གཞིའི་ནང་དོན་
ཆ་ཇེ་ཚང་དུ་གྱུར་ཐུབ།

གཉིས་པ། སློབ་མའི་ཚོཌ་ལ་བལྟོས་པའི་གྲ་སྒྲིག་འཆར་

ཟིན།
སློབ་མའི་ཚོགས་ལ་བལྟོས་པའི་གྲ་སྒྲིག་འཆར་ཟིན་ཞེས་པ་་་

ནི་གཙོ་བོར་སློབ་མའི་གནས་ཚད་ལ་གཞིགས་པའི་སློབ་ཁྲིད་ཀྱི་་་་
ནང་དོན་ཐབས་ལམ་རིགས་མི་འདྲ་བར་བརྟེན་ནས་སློབ་མའི་་་་་
གནས་ཚད་ལ་བསྟུན་ཏེ་ཇི་བཞིན་བཀོལ་རྒྱུ་དགེ་རྒན་གྱི་སློབ་་་་་་་་
ཁྲིད་འཆར་ཟིན་ནང་བཀོད་པ་ལ་ཟེར། འདི་ལའང་ཕྱོགས་་་་་་་་་་
གཉིས་ནས་བརྗོད་ཆོག་སྟེ།

གཅིག སློབ་མའི་གནས་ཚད་ལ་རྒྱུས་ལོན།
སློབ་མའི་གནས་ཚད་ལ་རྒྱུས་ལོན་གཏིང་ཟབ་བྱ་རྒྱུ་ནི་འདི་་

ལྟའི་གྲ་སྒྲིག་འཆར་ཟིན་ལེགས་གྲུབ་ཡོང་བའི་སྔོན་འགྲོའི་ཆ་རྐྱེན་
ཡིན་ལ། གྲ་སྒྲིག་འཆར་ཟིན་ཚགས་ཚུད་མིན་དང་ལག་ལེན་གྱི་་་་
རིན་ཐང་ལྡན་མིན། ཚན་རིག་གི་རང་བཞིན་ཡོད་མེད་ཀྱི་གལ་་་་
ཆེའི་གཞི་འཛིན་སར་གྱུར་ཡོད། དེར་བརྟེན་སློབ་མའི་གནས་་་་་་
ཚད་ལ་རྒྱུས་ལོན་བྱ་ཐབས་གཙོ་བོ་ཕྱོགས་གསུམ་ལ་བསྡུས་ན།

（1）སློབ་དཀྱིལ་སློབ་མཇུག་དང་སྡེ་ཚན་ཚོད་རྒྱུགས་་་་་་་་་
སོགས་ཀྱི་སྐར་གྲངས་ནི་སློབ་མའི་གནས་ཚད་ལ་བརྟག་དཔྱད་་་་་
དང་རིམ་དབྱེ་བྱེད་པའི་གཙོ་བོའི་གཞི་འཛིན་བྱེད་དུ་གྱུར་ཡོད།

（2）སྦྱང་གཞི་ལེགས་གྲུབ་ཀྱི་ཚད་གཞི་ནས་སློབ་མའི་་་་་་་་
གནས་ཚད་ངེས་ཅན་ཞིག་རྟོགས་ཐུབ་པས། ནམ་རྒྱུན་སློབ་མས་་
སྦྱང་གཞི་ལེགས་གྲུབ་ཀྱི་གནས་ཚུལ་ལ་དགེ་རྒན་གྱི་ལྟ་བསྡུར་་་་་་་་
དང་ཟིན་ཐོར་བཀོད་ན་སློབ་མའི་གནས་ཚད་རྟོགས་ཐུབ།

（3）བསླབ་ཚན་དངོས་གཞིའི་སྐབས་སློབ་མས་བསླབ་་་་་་
ཚན་ཉན་སྟངས། ཟིན་བྲིས་འདེབས་ཚུལ། དགེ་རྒན་ལ་གཞོག་་་
འདེགས་བྱེད་ཚད། གནས་ཚུལ་ལ་བསམ་གཞིག་དང་ཐག་་་་་་་་་་་
གཅོད་བྱ་བའི་ནུས་རྩལ་ལ་གཟབ་ནན་གྱི་ལྟ་ཞིབ་བཅས་བྱ་རྒྱུ་ནི་་
སློབ་མའི་གནས་ཚད་རྟོགས་པའི་ཐབས་ལམ་གལ་ཆེན་ཡིན།

གཉིས་པ། སློབ་མའི་གནས་ཚད་ལ་བལྟོས་ནས་གྲ་སྒྲིག་་་་་་་་

འཆར་ཟིན་འགོད་ཚུལ།
གོང་གསལ་སློབ་མའི་གནས་ཚད་ལ་བརྟག་པའི་སྔོན་འགྲོའི་

ཆ་རྐྱེན་ཡོངས་སུ་རྫོགས་ན་སློབ་མའི་གནས་ཚད་རིམ་པ་གསུམ་་་་
དུ་དབྱེ་ནས་（ཇི་ཙམ་གྱི་ཞིབ་ཆ་ཐོན་ན་དེ་ཙམ་གྱི་ལེགས་པར་་་་་་
མངོན）གྲ་སྒྲིག་འཆར་ཟིན་འགོད་ཆོག་སྟེ།

（1）རིག་པ་ཅུང་སྤྱང་བའི་སློབ་མར་བལྟོས་པའི་གྲ་སྒྲིག་་་
འཆར་ཟིན།

སློབ་མ་རབ་ལ་བལྟོས་པའི་གྲ་སྒྲིག་འཆར་ཟིན་ནང་བསླབ་་་
ཚན་གྱི་ནང་དོན་ཅུང་ཟད་རྒྱ་བསྐྱེད་བྱས་པའི་ཤེས་བྱ་ཁག་བསྡུ་་་
དགོས་ཏེ། ཁོ་ཚོའི་ཤེས་ཚད་དང་བསམ་གཞིག ལག་ལེན་གྱི་་་་་་་
ནུས་པ་བཅས་ལེགས་པས་བསླབ་གཞིའི་ནང་དོན་གྱི་སློབ་མ་དེ་་་་
དག་གི་ཐོས་པ་འཚོལ་བའི་འདོད་བློ་བསྐོངས་མི་ཐུབ་པས་།
དགེ་རྒན་གྱིས་བསླབ་ཚན་གྱི་ནང་དོན་དང་འབྲེལ་བའི་ཤེས་བྱ་་་་
ཁག་གཅིག་ཁ་གསབ་བྱ་དགོས་ལ། སློབ་མ་དེ་དག་ལ་ཤེས་བྱ་་་་་་་
བརྒྱུད་སྤྲོད་ཀྱི་རྨང་གཞིའི་སྟེང་ངེས་ཅན་གྱི་སློབ་ཕྱིའི་ལྟ་ཀློག་་་་་་་་
ཕྱོགས་སྟོན་དང་ངོ་སྤྲོད་བྱ་དགོས།

（2）རིག་པ་ཅུང་རྟུལ་བའི་སློབ་མར་བལྟོས་པའི་གྲ་སྒྲིག་་་
འཆར་ཟིན།

སློབ་མ་འབྲིང་གི་ཤེས་བྱའི་གནས་ཚད་ནས་བལྟས་ཚེ། ཁོ་་་
ཚོས་བསླབ་ཚན་གྱི་ནང་དོན་ཁོང་དུ་ཆུད་ཚད་འབྲིང་ཙམ་ཡིན་་་་
པས། དགེ་རྒན་གྱི་ཐབས་ལམ་སྣ་ཚོགས་ལ་བརྟེན་ནས་ཁོ་ཚོས་་་་
བསླབ་ཚན་གྱི་ནང་དོན་དེ་བས་མང་བ་ཁོང་དུ་ཆུད་པ་བྱ་དགོས།
སློབ་ཁྲིད་འཆར་ཟིན་ནང་བསམ་གཞིག་དང་ནུས་པ་མཐོར་་་་་་་་་་
འདེགས་ཀྱི་སྦྱོང་བརྡར་བྱ་རྒྱུའི་དྲི་གཞི་མང་ཙམ་འདོན་དགོས།
སློབ་མ་དེ་དག་གི་ངོས་ནས་བསམ་གཞིག་གི་ནུས་པ་དང་གནད་་་
དོན་ཐག་གཅོད་བྱེད་པའི་ནུས་པ་གོང་མཐོར་གཏོང་རྒྱུ་ནི་ཁོ་་་་་་་་
ཚོའི་སློབ་སྦྱོང་གི་དཀའ་ངལ་སེལ་བའི་འགག་གནད་ཅིག་རེད་་་་་

འདུག
（3）སློབ་སྦྱོང་རྨང་གཞི་ཅུང་ཞན་པའི་སློབ་མར་བལྟོས་་་་

པའི་གྲ་སྒྲིག་འཆར་ཟིན།
གནས་ཚད་ཞན་པའི་སློབ་མའི་ངོས་ནས་བསླབ་ཚན་གྱི་་་་་་་་

ནང་དོན་ཁོང་དུ་ཆུད་ཚད་ཞན་པ་དང་། བསམ་གཞིག་དང་་་་་་་་
གནད་དོན་ཐག་གཅོད་ཀྱི་ནུས་རྩལ་སྐྱོ་བ། དེ་བས་ཀྱང་སློབ་་་་་་་་
སྦྱོང་བྱ་རྒྱུའི་མོས་པ་ཞན་པ་ནི་ཁོ་ཚོ་རྗེས་སུ་ལུས་པའི་རྐྱེན་དུ་་་་་་་་
གྱུར་ཡོད་དུས། དགེ་རྒན་གྱི་གྲ་སྒྲིག་འཆར་ཟིན་ནང་ཁོ་ཚོས་་་་་་་་
རིག་གནས་སློབ་འདོད་ཀྱི་མོས་པ་སྐྱེ་བའི་ཤེས་བྱ་ཁ་གསབ་དང་་་
བཀོད་སྒྲིག་བྱ་དགོས་ལ། ཁོ་ཚོའི་གནས་ཚད་ནས་བསླབ་ཚན་གྱི་
ནང་དོན་རགས་ཙམ་དང་རྨང་གཞིར་གྱུར་བའི་ཤེས་བྱ་ཁག་་་་་་་་་
གཅིག་ངེས་པར་དུ་ཁོང་དུ་ཆུད་པ་བྱ་རྒྱུ་གལ་ཆེ་ལ། དེ་ལྟར་་་་་་་་་
གཉེར་སྐྱོང་ལེགས་པར་བྱུང་ཚེ། ཁོ་ཚོའི་རིག་གནས་སྦྱང་འདོད་་
ཀྱི་མོས་པ་ཇེ་ཆེར་འཕེལ་ཐུབ་ཅིང་བརྩོན་ཤུགས་ཀྱང་ཆེ་རུ་འགྲོ་་་
སྲིད།

གོང་གསལ་སློབ་མའི་གནས་ཚད་ལ་བལྟོས་ནས་གྲ་སྒྲིག་་་་་་་་
འཆར་ཟིན་འདེབས་ཚུལ་དེ་ཡང་རིམ་པ་མི་འདྲ་བའི་སློབ་མའི་་་་
རིག་གནས་ཆུ་ཚད་ཇེ་མཐོར་གཏོང་རྒྱུར་དམིགས་པ་ལས། ཁོ་་་་་
ཚོའི་དབར་གྱི་བར་ཐག་ཇེ་རིང་དུ་འགྲོ་རྒྱུར་དམིགས་པ་མིན།
དོན་དངོས་སློབ་ཁྲིད་ལག་ལེན་གྱི་མྱོང་བ་ལས་ཀྱང་བྱ་ཐབས་་་་་་་་
འདི་ནི་སློབ་མའི་སྦྱངས་འབྲས་གོང་དུ་འཕེལ་བར་ཤིན་ཏུ་སྨན་་་་
པ་ཞིག་གོ

དེ་ལྟར་ཚགས་ཚུད་པའི་གྲ་སྒྲིག་འཆར་ཟིན་ནི་བསླབ་ཚན་་་
དངོས་གཞི་ལེགས་གྲུབ་ཐུབ་མིན་གྱི་སྔོན་འགྲོའི་ཆ་རྐྱེན་དང་རྨང་
གཞིར་གྱུར་ཡོད་པས། དེ་གཉིས་དབར་གྱི་ནང་གནས་རྟེན་་་་་་་་་་
འབྲེལ་ནི་དེ་འདྲའི་ཟབ་པས་ཀུན་གྱི་སྣང་ཆེན་བྱ་དགོས་པ་འདུག

（ལྷ་ས་པེ་ཅིང་སློབ་འབྲིང་། ལྷག་པ་ཚེ་རིང）

སློབ་ཁྲིད་འཆར་ཟིན་ཇི་ལྟར་འདེབས་དགོས་མིན་སྐོར་མདོ་ཙམ་གླེང་བ།

བོད་ཀྱི་གསོ་བ་རིག་པ་ནི། བོད་ཀྱི་སྲོལ་རྒྱུན་གྱི་རིག་པའི་་་་་་
གནས་ལྔའི་ཡ་གྱལ་ཏེ། ལུས་སྲོག་གསོ་བར་བྱེད་པའི་རིག་པ་་་་་་་་་
གསོ་བྱ་དང་། གསོ་བྱེད། གསོ་ཚུལ། གསོ་མཁན་བཅས་ཀྱི་རྣམ་
གཞག་སྟོན་པའི་རིག་གནས་ཤིག་ཡིན་ལ། བོད་ཀྱི་གསོ་རིག་ལ་་་་་
སློབ་གཉེར་གནང་བའི་དངོས་གཞི་དང་ཞིབ་འཇུག་གི་ཆེད་ལས་་
སློབ་མ་སུ་ཞིག་ཡིན་ཕྱིན། གསོ་རིག་རྒྱུད་བཞི་རྩ་བར་གྱུར་བའི་་་་
གཞུང་ཇི་སྙེད་ལ། ཐོས་བསམ་སྒོམ་གསུམ་དང་ཞིབ་འཇུག་ཡོད་་
པ། རང་གིས་ཤེས་ཤིང་གཞན་ལ་ཕན་ཐོགས་པ་ཞིག་ཡོང་རྒྱུ་་་་་་་་་
གནད་འགག་ཏུ་གྱུར་ཡོད་པ་ཀུན་གྱིས་ཤེས་སྲིད་པས་ན། གཞུང་
ལུགས་དེ་དག་ཇི་ལྟར་སྦྱངས་ན། རང་གིས་ཡེ་ནས་ཤེས་ཤིང་་་་་་་་་
གཞན་ལ་ཇི་བཞིན་སྟོན་ཐུབ་པ་ཞིག་ཡོང་བར་བརྩོན་དགོས་ཏེ།
དེ་ཡང་ཚིག་གི་དག་ཆས་དོན་གྱི་གནད་འབྱིན་ཞིང་། དོན་གྱི་གོ་་་
བས་ཚིག་གི་དག་ཐོན་ཞེས་པ་བཞིན། ཚིག་དོན་གཉིས་ཀྱི་གོ་བ་་་་
ཡང་དག་ལེན་པར་ཐུག་འདུག་ལ། དེའི་ཡང་སྙིང་ངམ་རྩ་བ་་་་་་་་་
ཡང་མཐར་གཏུགས་ན། བོད་ཀྱི་བརྡ་སྤྲོད་པའི་གཞུང་ལུགས་་་་་་་
ལས་སུམ་རྟགས་དག་གསུམ་ལ་རག་ལས་པས། གཤམ་དུ་བོད་་་་་་
ལུགས་གསོ་རིག་སློབ་མས་གསོ་རིག་གཞུང་ལུགས་སློབ་པའི་རྩ་་་་་་
བའི་རྨང་གཞིར་གྱུར་བའི་སུམ་རྟགས་དག་གསུམ་ཇི་ལྟར་སྦྱོང་བ་
དང་དེའི་གལ་ཆེའི་རང་བཞིན་བཅས་མདོ་ཙམ་བརྗོད་པར་བྱ།

དང་པོ། སུམ་རྟགས་དག་གསུམ་ནི་གཞུང་ཀུན་ལ་་་་་་་་་་
འཇུག་པའི་རྩ་བ་ཡིན་ཚུལ་བཤད་པ།

མི་རིགས་སུ་ཞིག་ཡིན་རུང་། སྐད་དང་ཡི་གེ་ཡོད་པ་ཞིག་་་་་་
ཡིན་ན། དེར་བརྡ་སྤྲོད་པའི་གཞུང་ལུགས་ཀྱང་གང་འཚམ་རེ་་་་་་
ཡོད་སྲིད། བོད་ཀྱི་རིག་གནས་ལ་ཆ་མཚོན་ན། སློབ་དཔོན་ཐོན་
མིས་ཡི་གེ་གསར་བཅོས་མཛད་དེ་བརྡ་སྤྲོད་པའི་གཞུང་ཐོག་མར་
བརྩམས་པ་ནས་བཟུང་། བོད་ཀྱི་རིག་གནས་ཕྱོགས་ཡོངས་ནས་་
འཕེལ་འགོ་ཚུགས་ཤིང་། དེ་ལས་སུམ་རྟགས་དག་གསུམ་ནི། སྐྱེ་
བོ་སུ་ཞིག་ཡིན་རུང་ངེས་པར་དུ་སྦྱོང་དགོས་པའི་བསླབ་བྱ་གཙོ་་་་
བོ་དང་གཞུང་ཀུན་ལ་འཇུག་པའི་རྩ་བར་གྱུར་བ་སྟེ། སུམ་ཅུ་་་་་་་་
པའི་རྩ་བར་ཡང་།“བསླབ་པ་ཀུན་གྱི་གཞི་འཛིན་ཀྱང་། །རིག་་་
བྱེད་སྨྲ་བ་རྣམས་ཀྱི་རྒྱུ། །མིང་ཚིག་བརྗོད་པ་ཀུན་གྱི་གཞི། །ཡི་་་་
གེའི་སྦྱོར་བ་བཤད་པར་བྱ”ཞེས་སུམ་ཅུ་པའི་གཞུང་དུ་འཆད་བྱ་་
ནི་ཡི་གེ་སྦྱོར་བ་ཡིན་ཕྱིར། དེ་ནི་བསླབ་པ་ཇི་སྙེད་པའི་གཞི་་་་་་་་་་
དང་། རིག་བྱེད་སྨྲ་བ་བཞི་སོགས་ཀྱི་རྒྱུ། མིང་དང་ཚིག བརྗོད་་
པ་ཀུན་གྱི་རྩ་བ་ཡིན་པར་བསྟན་པ་དང་། རྟགས་འཇུག་གི་རྩ་་་་་་་
བར་ཡང་།“བསླབ་ལ་བརྩོན་པའི་གང་ཟག་གིས། །དང་པོར་་་་་
ང་རོ་རྣམས་ལ་སྦྱང་། །སྔོན་འཇུག་མིང་གཞི་རྗེས་འཇུག་་་་་་་་་་་་་་
རྣམས། །ཀློག་གི་ཆེད་དུ་བསླབ་པ་ཡིན། །རྗེས་འཇུག་སྦྱོར་བའི་་་
སྦྱོར་བ་ནི། །ཉན་བསམ་བསྟན་པའི་ཆེད་དུ་སྦྱང”ཞེས་གསུངས་་
པ་ལྟར། གཞུང་གང་ཞིག་ལ་ཉན་པ་དང་། བསམ་སྦྱོར་གཉིས་་་་་
ཀྱི་སྒོ་ནས་ཐོས་པ་བཙལ་བ་གང་ཞིག་ཡིན་རུང་། རྟགས་འཇུག་་་་
གི་རིམ་པར་བསླབ་ན། ལམ་འབྲས་བུ་དང་བཅས་པའི་དོན་་་་་་་་་་
གཏན་ལ་འབེབས་པ་ཡིན་པས་ན། ང་ཚོས་རྟགས་འཇུག་གི་་་་་་་་་་
འཇུག་ཚུལ་བཞི་སོགས་ལ་སྦྱངས་ན། གསོ་རིག་སོགས་ཀྱི་གསུང་་
རབ་ལ་འཇུག་པའི་རྩ་བ་དང་དོན་རྟོགས་པ་ལ་རྔོ་ཐོགས་པ་ཡིན་་་
ལ། ཞ་ལུ་ལོ་ཙཱ་བ་ཆོས་སྐྱོང་བཟང་པོ་མཆོག་གིས།“མཁན་པོ་་་་་
འདི་ཡིས་མཛད་པའི་བརྡ། །གསུང་རབ་བདེ་བླག་རྟོགས་པའི་་་་་
སྒོ། །བླང་དོར་གསལ་བར་སྟོན་པའི་ཚུལ། །འབད་པ་དུ་མས་་་་་་
བསྒྲུབ་པར་རིགས”ཞེས་གསུངས་པ་བཞིན། དག་ཡིག་ནི་ཡི་་་་་་་་་
གེའི་དག་ཆ་སྟོན་བྱེད་ཀྱི་གཞུང་སྟེ་གཙོ་བོ་མིང་གི་དག་ཆ་རྣམས་་་
གཙོ་བོར་བསྟན་པའི་གཞུང་ལ་གོ་དགོས་པ་ཡིན་ཙང་། དེ་ནི་་་་་་་་
གསུང་རབ་བདེ་བླག་ཏུ་རྟོགས་པའི་སྒོ་དང་། བླང་དོར་གསལ་་་་་
བར་སྟོན་པའི་ཚུལ་སྟོན་པའི་ཤེས་བྱ་སོགས་ཡིན་པས་འབད་པ་་་་་
དུ་མས་བསླབ་དགོས་པ་ཡིན་ཕྱིར། ང་ཚོས་སུམ་རྟགས་དག་་་་་་་་་་
གསུམ་ནི་བོད་ཀྱི་རིག་གནས་ཀུན་གྱི་རྩ་བ་དང་། སྙན་ཟློས་་་་་་་་་་་

མངོན་གསུམ་སོགས་ནི་དེ་དག་གི་ཡན་ལག་ཏུ་འདོད་ཆོག་གོ
གཉིས་པ། བོད་ལུགས་གསོ་རིག་སློབ་མས་སུམ་རྟགས་་

དག་གསུམ་སྦྱོང་དགོས་པའི་གལ་ཆེའི་རང་བཞིན་བརྗོད་པ།
བོད་ཀྱི་གསོ་བ་རིག་པའི་གཞུང་ནི། འཛམ་གླིང་གི་ཡུལ་གྲུ་་་

དུ་མར་ངོམ་དུ་རུང་བའི་རིག་པའི་གཞུང་ལུགས་ཅུང་འཐུས་ཚང་
དང་ཀུན་ལ་རྔོ་ཐོགས་པ་ཞིག་སྟེ། དེར“གསོ་དཔྱད་ཐམས་ཅད་་་
སྐྱེས་པའི་གཞི་ས་བོན་དང་འདྲ་བར་རྩ་བ་ཐུགས་ཀྱི་རྒྱུད། ཚིག་་་་
དོན་སྒྲིབ་མེད་གསལ་བར་སྟོན་པ་ཉི་ཟླ་དང་འདྲ་བ་བཤད་པ་སྐུ་་་
ཡི་རྒྱུད། གང་ལ་གང་དགོས་ཡིད་བཞིན་ནོར་བུ་དང་འདྲ་བ་་་་་་་་་
མན་ངག་ཡོན་ཏན་རྒྱུད། ནད་ཀྱི་སྟེང་དུ་ཐོགས་པ་མེད་པ་རྡོ་རྗེ་་་
ཕ་ལམ་དང་འདྲ་བ་ཕྱི་མ་འཕྲིན་ལས་ཀྱི་རྒྱུད་དོ”ཞེས་རྒྱུད་བཞི་་་་་
སྲོག་ཤིང་དུ་གྱུར་བ་དང་། དེའི་རབ་དབྱེའི་ཡན་ལག་བརྒྱད་་་་་་་་་
དང་ནང་གསེས་དགུ་བཅུ་གོ་གཉིས་བཅས་མང་དུ་ཡོད་པ་ནི།
དེང་དུས་གསོ་རིག་ཆེད་ལས་སློབ་མ་དག་གི་སྦྱང་བྱ་གཙོ་བོར་་་་་་་་
ཟད། འོ་ན། གསོ་བ་རིག་པའི་གཞུང་འདི། མ་འཁྲུལ་པ་དང་་་་་
མ་ཆད་ཅིང་། རང་གིས་ཤེས་ཤིང་གཞན་ལ་སྟོན་ཞིང་ཕན་་་་་་་་་་་་
ཐོགས་པ་ཞིག་ཇི་ལྟར་སྦྱོང་དགོས་ཤེ་ན། ཐོག་མའི་ཚད་གཞི་ནི་་་་
གསོ་རིག་གི་གཞུང་དུ།“གསོ་བ་རིག་པ་རྣམ་པ་བཞི་སྟེ། རྣལ་་་་་
འབྱོར་སྤྱོད་པའི་ས་ལས་བྱུང་བའི། ནད་ལ་མཁས་པ། ནད་ཅི་་་་་
ལས་བྱུང་བ་ལ་མཁས་པ། ནད་བྱུང་བ་བསལ་བ་ལ་མཁས་པ།
ནད་བསལ་ནས་ཕྱིས་མི་འབྱུང་བ་ལ་མཁས་པའོ”ཞེས་གསོ་བ་་་་་་་
རིག་པ་སྨྲ་བ་ཞིག་ཡིན་ན། ནད་བརྟག་པ་ལ་མཁས་པ་དང་།
ནད་གང་ལས་བྱུང་བ་ལ་མཁས་པ། ནད་བྱུང་བ་དུས་ལྟར་་་་་་་་་་་་
བསལ་བར་མཁས་པ། ནད་བསལ་ནས་ཕྱིས་མི་འབྱུང་བར་་་་་་་་་་་
མཁས་པ་ནི། ཐོག་མའི་ཕུགས་འདུན་ཡིན་པ་བཞིན། གསོ་རིག་་
ལ་མཁས་པར་སྦྱངས་ཏེ་སྨན་པ་བྱ་འདོད་པ་དག་ཀྱང་དེ་ལས་མ་་་
འདས་མོད། ཡིན་ནའང་། དེའི་སྲོག་ཤིང་ངམ་རྩ་བར་གྱུར་བ་་་་་
ནི། གཞུང་ལུཌ་ལ་བདེ་བར་འཇུག་བྱེད་ཀྱི་སུམ་རྟགས་དག་་་་་་་་་་
གསུམ་ལ་ངེས་ཆ་གསལ་པོ་དང་། དེའི་གལ་ཆེན་རང་བཞིན་་་་་་་་་
ཤེས་རྒྱུ་གལ་ཆེ་སྟེ། དཔེར་ན།“བུང་རྣ་བ་ནི་མུ་ལ་སྐྱེས། །མེ་་་་་་
ཏོག་དཀར་ཆུང་ངར་བ་ཕྲ། །རྩེ་མོ་ཕྱིར་ལ་བཟློག་པ་དེ། །རིང་་་་
ཐུང་འཁྱིད་རེ་མཛུབ་རེ་ཙམ། །རོ་ནི་ཁ་སྐ་ཚད་ནད་སེལ”ཞེས་་་་
པ་ལ། སུམ་རྟགས་དག་གསུམ་ལ་སློབ་གཉེར་ཡག་པོ་མ་འཁྱོངས་
པ་ཞིག་ཡིན་ན། དེ་དག་ལ་ཕྲད་དང་ཡིག་ནོར་ཡོད་པ་མི་ཤེས་ལ།
དེ་མ་ཤེས་པར་དོན་ཡང་དག་རྟོགས་པར་གེགས་ཆེན་པོ་བསྐྱེད་་་་་
སྲིད། ཡིན་རྒྱུ་ནི། གཡུ་ཐོག་ཡོན་ཏན་མགོན་པོའི་གཡུ་ཐོག་སྔོ་་་་་
འབུམ་དུ།“བོང་རྣ་བ་ནི་མུ་ལ་སྐྱེ། །མེ་ཏོག་དཀར་ཆུང་ངར་བ་་
ཕྲ། །རྩེ་མོ་ཕྱིར་ལ་ལྡོག་པ་སྟེ། །རིང་ཐུང་མཁྱིད་རེ་མཛུབ་རེ་་་་་་་་
ཙམ། །རོ་ནི་ཁ་བསྐ་ཚད་ནད་སེལ”ཞེས་བུང་ནི་བོང་དང་།
སྐྱེས་ནི་སྐྱེ། བཟློག་ནི་ལྡོག དེ་ནི་སྟེ། འཁྱིད་ནི་མཁྱིད། སྐ་ནི་་་་་་
བསྐ་བཅས་ཡིན་པ་དེ། སུམ་རྟགས་དག་གསུམ་ལ་བྱང་ཆ་མེད་་་་་
ཚེ། དེ་དག་ནི་ལར་ནས་མི་ཤེས་སོ། དེས་ན། བོད་ཀྱི་རིག་པའི་་་
གཞུང་ལ་འཇུག་པའི་དོན་གཉེར་བ་ཀུན་གྱིས་སུམ་རྟགས་དག་་་་་་
གསུམ་ལ་བསླབ་གཉེར་བྱ་བ་ལྟར་སུམ་རྟགས་དག་གསུམ་བོད་་་་་་
ལུགས་གསོ་རིག་སློབ་མས་ངེས་པར་དུ་སྦྱོང་དགོས་པའི་དངོས་་་་་་
སྦྱོང་བསླབ་ཚན་ལྟ་བུར་བཞག་ན་འོས་པར་སེམས།

གསུམ་པ། བོད་ལུགས་གསོ་རིག་སློབ་མས་སུམ་རྟགས་་
དག་གསུམ་ཇི་ལྟར་སྦྱོང་དགོས་ཚུལ་གླེང་བ།

འོ་ན། བོད་ལུགས་གསོ་རིག་སློབ་མས་སུམ་རྟགས་དག་་་་་་་་་
གསུམ་སྦྱང་དགོས་པའི་གལ་ཆེན་རང་བཞིན་དང་རིན་ཐང་ཤེས་་
པ་ཡིན་ན། ཚུལ་ཇི་ལྟར་སྦྱངས་ན། སུམ་རྟགས་དག་གསུམ་གྱི་་་་་
ནང་དོན་ཇི་བཞིན་ཡིད་ལ་ངེས་ཐུབ་པ་དང་། ཡང་གསོ་རིག་གི་་་
གསུང་རབ་ཀྱི་དོན་ཡང་དག་པར་རྟོགས་པ་ལ་རམ་འདེགས་ཇི་་་་་
ལྟར་བྱ་ཐུབ་ཅེ་ན། ཕྲན་གྱི་འདོད་ཚུལ་ལ་གཉིས་ཡོད་དེ།

གཅིག་ནས། ཐོག་མར་སུམ་རྟགས་དག་གསུམ་ལ་སློབ་་་་་་་་་་

གཉེར་འཐུས་ཚང་ཞིག་བྱ་དགོས་ཏེ། རྡོ་དགོན་གསང་བདག་རྡོ་་
རྗེས་བརྩམས་པའི《སུམ་ཅུ་པ་དང་རྟགས་ཀྱི་འཇུག་པའི་དཀའ་་་་
གནད་འགའ་ཞིག་ལ་དཔྱད་པ》ཞེས་པའི་དཔྱད་རྩོམ་ལས“སུམ་་
རྟགས་གཉིས་ནི་བོད་ཀྱི་རིག་གནས་ཀྱི་གལ་འགངས་ཆེ་བའི་ཆ་་་་་
ཤས་ཤིག་དང་། བོད་ཀྱི་སྒྲ་རིག་པའི་སྙིང་པོའང་ཡིན། སྔོན་་་་་་་་་
བྱོན་མཁས་པས་སྒྲ་ཤེས་ན་དོན་ལ་མི་རྨོངས་ཞེས་གསུངས་པས་་་་་
སྒྲ་རིག་པའི་གནས་ལ་རྨོངས་ན་དོན་ལ་རྨོངས་པའང་སྨོས་ཅི་་་་་་་་་
དགོས། ལྷག་པར་དུ་མཁས་པའི་བྱ་བ་གསུམ་གྱི་ཡ་གྱལ་རྩོམ་ལ་་་་
འཇུག་པར་འདོད་ན། སུམ་རྟགས་ཀྱི་སྦྱོར་ཚུལ་ཙམ་མ་ཤེས་ན་་་་་
རྩོམ་ལ་འཇུག་པ་ནི་ལག་རྡུམ་བྲག་ལ་འཛེག་པ་དང་མཚུངས་པ་་་་
མ་ཡིན་ནམ། དེས་ན་སུམ་རྟགས་ཀྱི་གཞུང་ལ་སྦྱངས་པ་བྱེད་རྒྱུ་་་་
ནི་ཤིན་ཏུ་གལ་ཆེ་བ་ཡིན”ཞེས་གསུངས་པ་བཞིན། ཐོག་མར་་་་་་་
སུམ་རྟགས་དག་གསུམ་སྦྱང་བའི་ཕན་ཡོན་དང་། མ་ཤེས་པའི་་་་་
ཉེས་དམིགས་དང་སྐྱོན་ཆ་ཤེས་པའི་སྒོ་ནས་བསླབས་ན། བོད་ཀྱི་
རིག་གཞུང་ཀུན་ལ་འཇུག་པའི་ལྡེ་མིག་རྙེད་པ་དང་འདྲའོ།

གཉིས་ནས། བོད་ཀྱི་གསོ་རིག་གསུང་རབ་བསྟན་བཅོས་་་་་་
རྣམས་སུམ་རྟགས་དག་གསུམ་དང་འབྲེལ་ཏེ། བོད་ཀྱི་སློབ་གསོ་་
རིག་པའི་ཐབས་ལམ་ལྟར་སྦྱོང་དགོས་ཏེ། དུང་དཀར་རིན་པོ་ཆེ་
ནས“སློབ་ཁྲིད་ཀྱི་རྩ་འཛིན་ཞེས་པ་ནི་སློབ་ཁྲིད་ཀྱི་འཆར་གཞི་་་་་་
གཞིར་བཟུང་ནས་སློབ་ཚན་རྒྱས་བསྡུས་འབྲིང་གསུམ་གྱི་ཁྲིད་་་་་་་
ཚུལ་གཏན་འཁེལ་ཡོད་པ་ཞིག་སྟེ། དེའི་ནང་ལས་འགན་དང་།
དངོས་སྦྱོང་། ཚོད་ལྟ། བསྐྱར་སྦྱོང་སློབ་ཁྲིད་ཀྱི་དུས་ཚོད་ཆ་་་་་་་་་
བགོས་བྱས་པའི་རྩ་འཛིན་ཡོད་པ་ལ་ཟེར”ཞེས་གསུངས་ཡོད་པ་་་
ནི་བོད་ཀྱི་སྲོལ་རྒྱུན་རིག་གནས་ཀྱི་སློབ་ཚན་ཁྲིད་སྟངས་ཡག་་་་་་་་་
ཤོས་ཤིག་ཡིན་པ་ལྟར། བོད་ལུགས་གསོ་རིག་སློབ་མ་རྣམས་ཀྱིས་
ཀྱང་།《གུང་ཐང་བསླབ་བྱ》ལས།“ཀུན་སྤྱོད་གཙང་བས་་་་་་་་་་
གཞན་གྱི་ཡིད་དུ་འཐད། །སྨྲ་བ་ཉུང་བས་ཕོག་ཐུག་གཡེང་བ་་་་་་་
མེད། །དད་བརྩོན་དྲན་ཤེས་བརྟན་པོས་ཉིན་རེ་བཞིན། །ཡོན་་་་
ཏན་ཡར་ཚེས་ཟླ་ལྟར་འཕེལ་འགྱུར་བས། །སྒོ་གསུམ་བག་དང་་་་
ལྡན་པར་གྱིས་ཤིག་ཨང”ཞེས་ཀུན་སྤྱོད་གཙང་མའི་སྒོ་ནས།
ཐོག་མར་གཞུང་ལུགས་ཀྱི་རྩ་ཚིག་བློར་འཛིན་པ་དང་། དེ་ནས་་་་
དེ་དག་གི་མཚན་ཉིད་ངེས་པ་དང་། དེ་ནས་རིམ་གྱིས། རྨང་་་་་་་་
གཞིའི་རིག་པའི་གཞུང་ལུགས་ཀྱི་ཆ་རྣམས་ཏེ་བོད་ཀྱི་གསོ་བ་་་་་་་་་
རིག་པའི་ལོ་རྒྱུས་དང་རྒྱུད་བཞིའི་ནང་དོན་ངོ་སྤྲོད། གསོ་རིག་་་་་
གི་མདོ་དོན། གནས་ལུགས་ནད་གཞི། ངོས་འཛིན་རྟགས།
གསོ་བྱེད་ཐབས་སོགས་ལ་སློབ་སྦྱོང་དང་།《རྒྱུད་བཞི》རུ་མ་་་་་་་
གསལ་བའི་གསོ་རིག་སེམས་ཁམས་རིག་པ་དང་། གསོ་རིག་སློབ་
གསོ་རིག་པ། གསོ་རིག་གཏན་ཚིགས་རིག་པ་སོགས་ཀྱིས་ཁ་སྐོང་
བར་འབད་ན་འབྲས་བུ་གཡུར་དུ་ཟ་བ་ལོན་པར་གདོན་མི་ཟ་ལ།
དེ་དག་ཀྱང་མདོར་དྲིལ་ན་སུམ་རྟགས་དག་གསུམ་དང་མ་འབྲེལ་
ཞིག་བཙལ་དུ་མེད་དོ།

མདོར་ན། ཕྲན་གྱིས་བརྗོད་པའི་བོད་ལུགས་གསོ་རིག་སློབ་
མས་སུམ་རྟགས་དག་གསུམ་སྦྱོང་དགོས་པའི་གལ་ཆེའི་རང་་་་་་་་་་་
བཞིན་སྐོར་བཤད་པའི་མདོ་དོན་ནི། བོད་ཀྱི་རིག་གནས་ཆེ་ཆུང་
བཅུ་ལ་འཇུག་མཁན་ཞིག་ཡིན་ན། ངེས་པར་དུ་སུམ་རྟགས་དག་
གསུམ་ཤེས་དགོས་པའི་དགོས་གལ་རང་བཞིན་ལ་དམིགས་ཏེ།
ཐོག་མར་སུམ་རྟགས་དག་གསུམ་ནི་བོད་ཀྱི་རིག་གནས་ཀྱི་རྩ་བ་་་་
ཡིན་པ་དང་། དེ་ནས་བོད་ལུགས་གསོ་རིག་སློབ་མས་སུམ་་་་་་་་་་་་
རྟགས་དག་གསུམ་སྦྱང་བའི་ཕན་ཡོན་དང་། མ་སྦྱང་བའི་ཉེས་་་་་
སྐྱོན་གླེང་ཞོར། ཚུལ་ཇི་ལྟར་སྦྱངས་ན་སོ་སོར་རྔོ་ཐོགས་པའི་་་་་་་་་
སྐོར་ལ། རང་ཉིད་ཀྱི་ལྟ་ཚུལ་དྲང་པོར་བརྗོད་པ་འདི་ཉིད་ལ།
མ་རྟོགས་ལོག་རྟོག་གི་ཆ་ཡོད་ན་ཀུན་གྱིས་སྐྱོན་བརྗོད་དང་ཡོ་་་་་་་་
བསྲང་ཡོད་པར་ཞུ།

（བོད་ལྗོངས་བོད་ལུགས་གསོ་རིག་སློབ་གྲྭ་ཆེ་མོ། སྐལ་་
བཟང་བསྟན་འཛིན）

བོད་ལུགས་གསོ་རིག་སློབ་མས་སུམ་རྟགས་དག་གསུམ་སྦྱོང་དགོས་པའི་
གལ་ཆེའི་རང་བཞིན་སྐོར་རགས་ཙམ་གླེང་བ།

འདི་ནི་ཉིང་ཁྲི་གྲོང་ཁྱེར་བྲག་ཡིབ་ཆུས་དགུན་ཚང་མོན་པ་མི་རིགས་ཤང་བཅུ་འཕར་གྲོང་ཚོའི་ཞིང་ཁྱིམ་དཔེ་ཁང་ནང་
ཞིང་འབྲོག་མང་ཚོགས་ཀྱིས་དཔེ་དེབ་ལྟ་བཞིན་པ།


